
ЗӨРЧЛИЙН ТУХАЙ ХУУЛЬД 
НЭМЭЛТ ОРУУЛАХ ТУХАЙ 
[bookmark: _Hlk225162385]1 дүгээр зүйл.Зөрчлийн тухай хуулийн 6.28 дугаар зүйлд доор дурдсан агуулгатай дараах хэсэг нэмсүгэй: 
6.28 дугаар зүйлийн 6, 7  дахь хэсэг: 
     “6.Хаврын хурдан морины уралдааныг зохион байгуулахдаа морь уралдуулахад зориулан  замыг засаж сайжруулаагүй, эсхүл хүн, мал эмнэлгийн тусламжийн хэсгийг хаврын хурдан морины уралдааны замд өртөөчлөн байрлуулаагүй бол хүнийг таван зуун нэгжтэй тэнцэх хэмжээний төгрөгөөр,  хуулийн этгээдийг таван мянган нэгжтэй тэнцэх хэмжээний төгрөгөөр торгоно.
      7.Хаврын хурдан морины уралдааныг зохион байгуулахдаа хуульд заасан насны шаардлага хангаагүй хүнээр унуулж уралдуулсан, уралдаанчийг хуульд заасан даатгалд даатгуулаагүй, уралдаанчтай, эсхүл түүний эцэг, эх, асран хамгаалагч, харгалзан дэмжигчтэй гэрээ байгуулаагүй, эсхүл уралдаанчид стандартын хувцас, хэрэглэл өмсүүлээгүй уралдуулсан бол учирсан хохирлыг нөхөн төлүүлж хүнийг мянган нэгжтэй тэнцэх хэмжээний төгрөгөөр,  хуулийн этгээдийг арван мянган нэгжтэй тэнцэх хэмжээний төгрөгөөр торгоно.”
2 дугаар зүйл.Энэ хуулийг Үндэсний их баяр наадмын тухай хуульд нэмэлт, өөрчлөлт оруулах тухай 20 … оны … дугаар сарын …-ны өдрийн хууль хүчин төгөлдөр болсон өдрөөс эхлэн дагаж мөрдөнө.

ЗӨРЧИЛ ШАЛГАН ШИЙДВЭРЛЭХ ТУХАЙ ХУУЛЬД 
ӨӨРЧЛӨЛТ ОРУУЛАХ ТУХАЙ
1 дүгээр зүйл.Зөрчил шалган шийдвэрлэх тухай хуулийн 1.8 дугаар зүйлийн 6.8 дахь заалтын “6.28 дугаар зүйлийн 5 дахь хэсэг,” гэснийг “6.28 дугаар зүйлийн 5, 6 хэсэг,” гэж, мөн зүйлийн 6.26 дахь заалтын “6.28 дугаар зүйлийн 4 дэх хэсэг,” гэснийг “6.28 дугаар зүйлийн 4, 7 дахь хэсэг,” гэж , мөн зүйлийн 6.52 дугаар зүйлийн “6.28 дугаар зүйлийн 1  дэх хэсэг,” гэснийг “6.28 дугаар зүйлийн 1, 7 дахь хэсэг,” гэж тус тус өөрчилсүгэй.
3 дугаар зүйл.Энэ хуулийг Үндэсний их баяр наадмын тухай хуульд нэмэлт, өөрчлөлт оруулах тухай 20 … оны … дугаар сарын …-ны өдрийн хууль хүчин төгөлдөр болсон өдрөөс эхлэн дагаж мөрдөнө.

